
masoek bilang kata die loewar ada 1 prampoean dari Goenoeng Hong Hongsan dateng memakie, maoe dia poenja Kimto, en Wakong dengar, maoe kloewar perang, en Tjan Ligan Soen Hong Nje kata: Tian Ong tiada taoe? ini Kiongtjoe ada poenja Popwe Kipas! kaloe dia kipas sama orang, melaijang setenga langit, djato lantas toelangnja antjoer! en Tian Ong djangan kloewar doeloe, kaloe tiada pertjaija Tian Ong liat saija berdoewa lawan doeloe, en lantas ini berdoewa kloewar lawan perang sama ini Kiongtjoe, en belon brapa djoeroes, itoe Kiongtjoe kipas, dia berdoewa melaijang setenga langit dia
djato sampe 3000 pal poenja djaoe, en baenja ini 2 orang bisa terbang, kaloe tiada, tentoe antjoer dia poenja badan. Wakong liat dia kipas itoe 2 orangnja lantas ilang. Wakong poenja atie separo kesel- separo mara, en Wakong lantas kloewar perang sama Kiongtjoe, en Kiongtjoe belaga kala lari; Kiongtjoe liat dia boeroe, dia lantas kipas sama Wakong melaijang sampe setanga langit, en Kiongtjoe poelang die tempat dia brantie, toengoe maoe taoe kabar, apa Wakong matie atawa tiada? Tjarita ini Wakong dia kena die kipas melaijang sampe setenga langit, baenja dia bisa terbang, lantas Wakong toeroen, dia pikir: ini Kiongtjoe poenja Popwe Kipas begitoe sakti (mandjoer) Wakong djalan-djalan tiada taoe die mana lagi djalannja, atienja kesel, dia dengar ada soewara lotjeng dari depan, Wakong lantas pangil Toutekong (tepekoeng Goenoeng) dateng, Wakong tanja: die sini di mana ada soewara lotjeng? tepekong kata: di sini nama Pakhong di lor negrie Selam sampe di negrie Tjina ada 4000 pal djaoenja, ada soewara lotjeng di Goenoeng Hong Toktong ada satoe Sian toea lagi bertapa; Wakong pikir

